ԱՄՓՈՓԱԹԵՐԹ
«ԲՈՒՍԱԲՈՒԾՈՒԹՅԱՆ ԱՋԱԿՑՈՒԹՅԱՆ 2026 ԹՎԱԿԱՆԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1․ ՀՀ ֆինանսների նախարարություն
	№ 01/9-2/5227-2026

	
	04․03․2026թ․

	«Բուսաբուծության աջակցության 2026 թվականի ծրագիրը հաստատելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
	Ծրագրի 32-րդ կետի 2-րդ ենթակետի համաձայն Ծրագրի իրականացման նախնական արժեքը 2026թ. կկազմի շուրջ 2.003 մլրդ դրամ, որն ամբողջապես ֆինանսավորվելու է տվյալ տարվա պետական բյուջեից:
	Այս կապակցությամբ նշենք, որ համաձայն կառավարության 04.12.2025թ. N 1761-Ն որոշման հավելվածով հաստատված պետական բյուջեում վերաբաշխումների և կառավարության պահուստային ֆոնդից հատկացումների իրականացման կարգի 38-րդ կետի 7-րդ ենթակետի, ներքին և արտաքին վերաբաշխումներ չեն կարող իրականացվել եթե հավելյալ ծախսային կարիքի ֆինանսավորման առաջարկը բյուջեի պլանավորման փուլում չի համարվել առաջնահերթ և չի ներառվել տվյալ տարվա պետական բյուջեի մասին օրենքի՝ լրացուցիչ ծախսերի առաջնահերթությունների հավելվածում: Ինչը Ծրագրի պարագայում չի իրականացվել։
	Հետևաբար Ծրագրի շրջանառումը գտնում ենք խնդրահարույց ներքոհիշյալ հանգամանքներով պայմանավորված.
	ա/ բացահայտված չէ, թե 2026թ. բյուջետային գործընթացի շրջանակներում ինչու Ծրագիրը չի համարվել առաջնահերթ և չի ներառվել 2026թ. պետական բյուջեի մասին օրենքի՝ լրացուցիչ ծախսերի առաջնահերթությունների հավելվածում, ուստի Ծրագիրը չի կարող ֆինանսավորվել վերաբաշխումների ճանապարհով,
	բ/  ՀՀ կառավարության պահուստային ֆոնդի միջոցներն արդեն իսկ ծանրաբեռնված են պարտավորություններով և առկա են առավել առաջնահերթ ծախսերի կատարման անհրաժեշտություն (օրինակ, կենսաթոշակների բարձրացման հարցը), ուստի պահուստային ֆոնդի միջոցները բավարար չեն նոր պարտավորությունների ստանձնման համար,
գ/ բյուջետային գլխավոր կարգադրիչների համար 2026թ. բյուջետային տարվա համար սահմանված է 2% վերաբաշխման սահմանաչափ, իսկ Ծրագրի ընդունումը միայն իր մասով  կհանգեցնի վերաբաշխման սահմանաչափի շուրջ 2.7%-ով ավելացման։ Ուստի հարցը կարող է քննարկվել ԷՆ գծով վերաբաշխման սահմանաչափի կառավարության կողմից վերանայման/ավելացման վերաբերյալ որոշման առկայության պարագայում։  
Ելնելով վերոգրյալից, հաշվի առնելով միջնաժամկետ հատվածի ֆիսկալ սահմանափակումները, առաջարկում ենք զերծ մնալ պետական բյուջեի համար լրացուցիչ ծախսերի հանգեցնող՝ ոչ առաջնահերթ նախաձեռնություններից:
	Ընդունվել է մասամբ։
Հաշվի առնելով, որ Բուսաբուծության աջակցության 2025 թվականի ծրագրի արդյունքները պարզ են դարձել 2025 թվականի վերջին, ուստի հնարավոր չէր գնահատել ծրագրի իրականացման արդյունավետությունը, դրա դրական ազդեցությունը բուսաբուծության ոլորտի ցուցանիշների վրա, ուստի Ծրագրի իրականացման նպատակահարմարությունը չէր կարող ավելի վաղ դիտարկվել։ Ծրագրի շահառուների թիվը և ցանքատարածությունների ավելացումը փաստում են ծրագրի նկատմամբ մեծ պահանջարկ ու դրա դրական ազդեցությունը ցանքատարածությունների ավելացման վրա։

	2․ Ծրագրի առանձին դրույթների վերաբերյալ առկա են ներքոհիշյալ դիտարկումները.
Ծրագրի 13-րդ կետի 2-րդ ենթակետով սահմանվում է, որ Ծրագրին մասնակցելու նպատակով շահառուի կողմից ներկայացվող դիմումին կից փաստաթղթերի շարքում՝ պայմանագրային հիմունքներով վարձակալության (ենթավարձակալության) կամ օգտագործման դեպքում համայնքի կամ բնակավայրի վարչական ղեկավարի կողմից տրվող՝ գյուղատնտեսական նշանակության հողը շահառուի կողմից փաստացի օգտագործվելու վերաբերյալ տեղեկանքում պարտադիր նշվող կադաստրային ծածկագրից բացի, կադաստրային քարտեզագրման բացակայության դեպքում, նախատեսել նշում՝ հասցեի կամ գտնվելու վայրի նկարագրի վերաբերյալ: 
Այս կապակցությամբ նշենք, որ ԷՆ կողմից 13.02.2026թ. N 01/697-2026 գրությամբ ներկայացված Բուսաբուծության աջակցության 2025թ. ծրագրում փոփոխություն իրականացնելու և նման կարգավորում նախատեսելու առաջարկի վերաբերյալ ՖՆ կողմից արդեն իսկ ներկայացված դիրքորոշման տրամաբանությամբ, առաջարկում ենք հանել «կամ կադաստրային քարտեզագրման բացակայության դեպքում՝ նշում հասցեի կամ գտնվելու վայրի նկարագրի վերաբերյալ,» բառերը:
	Ընդունվել է։

	3․ Առաջարկում ենք Ծրագրում որպես շահառուներին ներկայացվող պահանջ նախատեսել նաև նշված հողամասերի համար պետության նկատմամբ հարկային պարտավորությունների (մասնավորապես՝ անշարժ գույքի հարկի գծով պարտավորությունների) կատարման փաստը հավաստող փաստաթղթի ներկայացման վերաբերյալ դրույթ:
	Չի ընդունվել։
Ծրագրի նպատակներից է  գարնանացան հացահատիկային, հատիկաընդեղեն և բազմամյա խոտաբույսերի ցանքատարածությունների ընդլայնման, դրանց մշակության արդյունավետության բարձրացման, համախառն արտադրանքի ավելացման միջոցով բարձրացնել պարենային ապահովվածության մակարդակը, ուստի հարկային պարտավորությունների կատարումը ծրագրով սահմանված պահանջ չի կարող հանդիսանալ։ Հարկ է նշել, որ նախորդ տարիների փորձը ցույց է տալիս, որ վերոնշյալ պահանջը համայնքը ապահովում է ծրագրի նախատեսված համայնքի ղեկավարի տեղեկանքի տրամադրման դեպքում։

	2․ ՀՀ Պետական եկամուտների կոմիտե
	№ 01/3-4/13170-2026

	
	03․03․2026թ․

	1. «Բուսաբուծության աջակցության 2026 թվականի ծրագիրը հաստատելու մասին» Հայաստանի Հանրապետության կառավարության որոշման նախագիծը, որի վերաբերյալ առաջարկվում է նախագծի հավելվածով նախատեսել նոր դրույթ՝ հարկային պարտավորությունների բացակայությունը որպես աջակցության ծրագրից օգտվելու նախապայման սահմանելու վերաբերյալ։

	Չի ընդունվել։
Ծրագրի նպատակներից է  գարնանացան հացահատիկային, հատիկաընդեղեն և բազմամյա խոտաբույսերի ցանքատարածությունների ընդլայնման, դրանց մշակության արդյունավետության բարձրացման, համախառն արտադրանքի ավելացման միջոցով բարձրացնել պարենային ապահովվածության մակարդակը, ուստի հարկային պարտավորությունների կատարումը ծրագրով սահմանված պահանջ չի կարող հանդիսանալ։ Հարկ է նշել, որ նախորդ տարիների փորձը ցույց է տալիս, որ վերոնշյալ պահանջը համայնքը ապահովում է ծրագրի նախատեսված համայնքի ղեկավարի տեղեկանքի տրամադրման դեպքում։ 

	2. Միաժամանակ, նախագծին կից ներկայացված հիմնավորման մեջ բացակայում է նախագծի ընդունման դեպքում Հայաստանի Հանրապետության պետական բյուջեի եկամուտների և ծախսերի փոփոխությունների մասով ակնկալվող արդյունքը: 
	Ընդունվել է։

	3. Պարզ չէ նաև նախագծով ներկայացված աջակցության ծրագրի շրջանակներում իրականացվող ծախսերի ֆինանսավորման աղբյուրները:
	Չի ընդունվել։
 Ծրագրի 32-րդ կետի 1-ին ենթակետով սահմանված է, որ ծրագրի ֆինանսավորումն իրականացվելու է Հայաստանի Հանրապետության պետական բյուջեից։

	3․ ՀՀ Տարածքային կառավարման և ենթակառուցվածքների նախարարություն
	№ ԴԽ/15.3/8123-2026

	4. 
	06․03․2026թ․

	1. Հաշվի առնելով ՀՀ Արարատի և Արմավիրի մարզերում բարձրարժեք մշակաբույսեր (բանջարաբոստանային կուլտուրաներ) արտադրելու անհրաժեշտությունը և այն, որ Ծրագիրը տվյալ մարզերում իրականացվելու դեպքում բանջարաբոստանային մշակությամբ զբաղվող տնտեսվարողների կողմից նախընտրությունը կտրվի Ծրագրում նշված մշակաբույսերի մշակությանը՝ առաջարկում ենք N1 աղյուսակում Արմավիր և Արարատ բաժիններից հանել «գարնանացան գարի» բառերը։ 











2. Առաջարկում ենք, որ ծրագրի շահառու դառնալ ցանկացող անձինք, որոնց կողմից մշակվող հողատարածքները գտնվում են ջրօգտագործողների ընկերությունների սպասարկման գոտում, ծրագրին մասնակցելու համար, պետք է ունենան տվյալ ջրօգտագործողների ընկերության հետ կնքված ոռոգման ջրի մատակարարման պայմանագիր՝ իր համապատասխան հավելվածով։

	         Չի ընդունվել։ 
Գարնանացան գարու մշակությունը Արարատյան հարթավայրում խիստ անհրաժեշտ է ցանքաշրջանառության իրականացման համար և այն լավագույն նախորդ է բանջարաբոստանային մշակաբույսերի համար։ Բացի այդ նշված գոտում գարնանացան գարին մշակվում է նաև ոչ կայուն ջրաապահովվածություն ունեցող հողատարածքներում, որտեղ անհնար է բարձր ջրապահանջարկ ունեցող մշակաբույսերի (հատկապես բանջարային) մշակության կազմակերպումը։ 

          Չի ընդունվել։
Հաշվի առնելով, որ ոռոգման ցանցի տակ գտնվող հողատարածքներում որտեղ առկա է ջրամատակարարման հնարավորություն, քիչ է հավանականությունը չունենալ ջրօգտագործման պայմանագիր, միաժամանակ այն դուրս է էկոնոմիկայի նախարարության իրավասության շրջանակներից

	Ջրային կոմիտե
1. Ծրագրի նախագծում չի իրականացվում տարբերակում ներմուծված և տեղական արտադրության սերմերի միջև, ինչպես նաև չեն նախատեսվում լրացուցիչ խթանիչ մեխանիզմներ տեղական սերմարտադրությամբ զբաղվող տնտեսավարողների համար։ Նշված հանգամանքը սահմանափակում է ծրագրի երկարաժամկետ կառուցվածքային ազդեցությունը, քանի որ պահպանվում է կախվածությունը ներմուծվող սերմերից, չի խորանում ոլորտային գիտահետազոտական հաստատությունների և գյուղատնտեսական արտադրության միջև համագործակցությունը, և ծրագիրը չի ինտեգրվում սերմարտադրության զարգացման ռազմավարական ուղղություններին։ Տեղական սերմարտադրության խրախուսումը կարող է էապես նպաստել պարենային անվտանգության մակարդակի բարձրացմանը, արտադրական ռիսկերի նվազեցմանը և ոլորտի ինքնաբավության ամրապնդմանը։
Միաժամանակ, ծրագրի կառուցվածքը չի նպաստում գյուղատնտեսական նշանակության հողերի կոնսոլիդացման գործընթացին, մինչդեռ Հայաստանի գյուղատնտեսության համակարգային հիմնախնդիրներից է հողերի բարձր աստիճանի մասնատվածությունը, որը խիստ բացասաբար է անդրադառնում գյուղատնտեսական արտադրողականության և ոռոգման արդյունավետության վրա։ Ծրագրում շահառու է սահմանվում ֆիզիկական կամ իրավաբանական անձը, սակայն գյուղատնտեսական կոոպերատիվներին և միավորումներին չի տրվում որևէ առանձնացված կարգավիճակ կամ խթանիչ գործիքակազմ։ Գյուղատնտեսական կոոպերատիվներին արտոնյալ կամ տարբերակված պայմանների սահմանումը կարող էր խթանել կամավոր հիմունքներով հողերի կոնսոլիդացման գործընթացը, ինչպես նաև մասշտաբի էֆեկտի ձևավորումը, որն իր հերթին կնպաստեր արտադրողականության, եկամտաբերության և ոռգման արդյունավետության բարձրացմանը։
Ներկայիս ձևաչափով ծրագիրն առավելապես սուբսիդավորման բնույթ ունի՝ ուղղված ցանքատարածությունների հնարավոր ընդլայնմանը։ Սակայն այն կարող է վերածվել կառուցվածքային զարգացման գործիքի, եթե համալրվի տեղական սերմարտադրության խթանման մեխանիզմներով, գյուղատնտեսական կոոպերատիվների զարգացման գործիքներով և հողերի կամավոր կոնսոլիդացման խրախուսման դրույթներով։ Նման մոտեցումը ծրագրին կհաղորդի ինստիտուցիոնալ և ռազմավարական բովանդակություն՝ այն ուղղելով ոչ միայն ընթացիկ արտադրության խթանմանը, այլև գյուղատնտեսական համակարգի երկարաժամկետ վերափոխմանը։
Միաժամանակ նպատակահարմար է թվայնացնել մոնիթորինգի գործընթացը՝ կիրառելով GIS համակարգեր և արբանյակային հսկողության գործիքներ, ինչը կբարձրացնի վերահսկողության օբյեկտիվությունն ու թափանցիկությունը, կնվազեցնի վարչարարական բեռը և կկրճատի կոռուպցիոն ռիսկերը։ Բացի այդ, ծրագրի կապումը մթերման կամ պայմանագրային գյուղատնտեսության մեխանիզմների հետ կապահովի արտադրանքի իրացման կանխատեսելիություն, կնվազեցնի շուկայական տատանումների ազդեցությունը և կբարձրացնի շահառուների եկամտային կայունությունը։
Վերոնշյալ լրացումները ծրագրին կհաղորդեն համակարգային և ռազմավարական բնույթ՝ այն դարձնելով գյուղատնտեսության կայուն զարգացման բազմակողմանի գործիք, այլ ոչ միայն մեկանգամյա ֆինանսական աջակցության միջոց։
	Չի ընդունվել։ 
Հաշվի առնելով, որ ծրագիրը սերմերի դասի (նախահիմնային, հիմնային, վերարտադրված) սահմանափակում չի նախատեսում, հետևաբար այն նաև նպաստում է հանրապետությունում սերմնաբուծության զարգացմանը։ Նշված փաստում է նաև 2025 թվականին հանրապետությունում արտադրված սերմերի աննախադեպ քանակը՝ հացահատիկային մշակաբույսերի սերմերի շուրջ 5000 տոննա, որը գրեթե կրկնակի անգամ գերազանցում է նախորդ տարիներին արտադրվածի քանակը։
Ինչ վերաբերում է հողերի կոնսոլիդացմանը, ապա ծրագրի շրջանակներում յուրաքանչյուր շահառուի համար նախատեսված է մինչև 100 հա մակերեսով ցանքի իրականացման հնարավորություն։
Միաժամանակ, ՀՀ էկոնոմիկայի նախարարության կողմից իրականացվող մի շարք ծրագրեր, մասնավորապես Հայաստանի Հանրապետության գյուղատնտեսական տեխնիկայի լիզինգի պետական աջակցության, Հայաստանի Հանրապետությունում գյուղատնտեսական նշանակության հողերի միավորման (կոնսոլիդացիայի) աջակցության 2023-2026 թվականի ծրագրերը։
Թվայնացումը ՀՀ կառավարության առաջնահերթություններից է և ներկայումս ակտիվ գործընթացներ են իրականացվում այդ ուղղությամբ։


	ՀՀ Արագածոտնի մարզպետի աշխատակազմ
1. Առաջարկում ենք «Բուսաբուծության աջակցության 2026թ. ծրագրում ընդգրկել նաև աշնանացան ցորենը, քանի որ 2025թ. Բուսաբուծության աջակցության ծրագրի, ինչպես նաև աշնանացան ցորենի արտադրության խթանման ծրագրերի արդյունքում տարեց տարի ավելացել են, և՛ աշնանացան ցորենի մշակության ծավալները, և՛ բերքատվությունը, որոնք ցուցիչ են երկրում պարենային անվտանգության բարելավման առումով։
1. Ծրագրի 9-րդ կետի 6-րդ ենթակետում արձանագրված է, որ ծրագրի շահառուները նույն հողամասի վրա գյուղատնտեսական մշակաբույսերի մշակության նպատակով կարող են օգտվել նաև ոռոգման արդիական համակարգերի ներդրման համար նախատեսված աջակցությունից, սակայն միևնույն հողատարածում միևնույն մշակաբույսի մշակության համար չեն կարող օգտվել պետական աջակցության այլ ծրագրերից։ Առաջարկում ենք ծրագրի շահառուներին թույլատրել օգտվել գյուղատնտեսության ոլորտում ապահովագրական համակարգի ներդրման փորձնական ծրագրից։
1. Ծրագրով նախատեսված է ցանքերն իրականացնել բացառապես լաբորատոր փորձաքննություն անցած և հավաստագրված սերմերով։ Առաջարկում ենք ցանքերն իրականացնել բացառապես ՀՀ-ում սորտափորձարկում անցած, սերմերի պետական գրանցամատյաններում գրանցված, ցանքի համար թույլատրված սորտերի լաբորատոր փորձաքննություն անցած և հավաստագրված սերմերով։













1. Փաստարկված  չօգտագործվող վարելահողերի մշակությունը խթանելու նպատակով առաջարկում ենք փաստարկված չօգտագործվող վարելահողերի մշակության դեպքում փոխհատուցել 1 հեկտար մակերեսի վրա մշակության հիմնական ծախսերի (Վար, ցանք, բերքահավա և սերմի արժեք) 75%-ը։

	Չի ընդունվել։
Այն կդիտարկվի առաջիկա ամիսներին, 2025 թվականին իրականացված Բուսաբուծության աջակցության 2025 թվականի ծրագրի շրջանակներում իրականացված աշնանացան ցորենի ցանքատարածությունների վերաբերյալ տեղեկատվություններն ամփոփելու վերաբերյալ։

Չի ընդունվել։
Հաշվի առնելով, որ ՀՀ-ում օգտագործման թույլտվություն ունեցող սորտերի ցանկում ներառված չեն վարսակի, հաճարի, հատիկաընդեղենների, արտադրության մեջ հաջողությամբ մշակվող գարու սորտեր, որոնք Հայաստանի Հանրապետության բնակլիմայական պայմաններում ապահովում են տնտեսական արդյունավետություն, ուստի արտադրողականությանը չխոչընդոտելու նպատակով նպատակահարմար է չսահամանափակել։
Չի ընդունվել։
Հաշվի առնելով, որ 
 Փաստարկված չօգտագործվող և օգտագործվող վարելահողերը տարանջատելու նկատմամբ վերահսկողության մեխանիզմերը կարող են շատ բարդ լինել, ուստի հավասար պայմանների սահմանումը առավել նպատակահարմար է։

	ՀՀ Արարատի մարզպետի աշխատակազմ
Առաջարկում ենք մարզի մշակաբույսերի ցանկում ներառել նաև հաճարը, քանի որ կա պահանջարկ:

Արտաշատի համայնքապետարան
Նախագիծը քննարկվել է մասնագետների կողմից։ Հայտնում ենք, որ մոնիթորինգի իրականացման ժամանակ առաջանում են որոշակի խնդիրներ ցանված մշակաբույսերի մակերեսների չափման գործընթացի ընթացքում։ Մասնավորապես՝ այն դեպքերում,  երբ մեկ միավոր հողամասում ցանքը կատարաված է ոչ ամբողջ մակերեսով (օրինակ՝ դիմումատուն նշել է, որ 30 հա հողամասի 13 հա-ում իրականացրել է ցանք), և ընդհանրապես մեծ մակերեսներով ցանքի իրականացման դեպքերում պրակտիկորեն անհնար է հաշվարկել ցանքի հստակ մակերես։ Այդ խնդրի հետ կապված՝ առաջարկում ենք ներդնել չափագրման մեխանիզմ։ 
Վեդու համայնքապետարան



Նախագծի դրույթներն ընդունելի են, բացառությամբ ծրագրի 14-րդ կետի։ Առաջարկում ենք շտկումներ մտցնել պատասխանատվության վերաբաշխման վերաբերյալ։
	Ընդունվել է։


Չի ընդունվել։
Չափագրման մեխանիզմը նպատակահարմար չէ ծրագրի դրույթների շրջանակներում նախատեսել, միաժամանակ համապատասխան տեխնիկական հագեցվածության դեպքում հնարավոր է բացառել խնդիրը։

Չի ընդունվել։
Քանի որ միայն համայքն է տիրապետում 14-րդ կետով սահմանված տեղեկատվությանը։ 

	ՀՀ Լոռու մարզպետի աշխատակազմ
Առաջարկում եմ ծրագրի՝
1. 13-րդ կետի 2-րդ ենթակետից հանել՝ «ինչպես նաև հողամասի փաստացի օգտագործման պատճառների վերաբերյալ տեղեկատվություն» բառերը



1. 14-րդ կետը շարադրել՝ «Ծրագիր 13-րդ կետում ներկայացվող տեղեկատվության, ինչպես նաև իրականացված մոնիթորինգով արձանագրված փաստացի կատարված ցանքերի մակերեսների վերաբերյալ պատասխանատվություն կրում է համայնքապետարանը, իսկ մարզպետի աշխատակազմը պատասխանատվություն է կրում՝ իր կողմից ընտրանքային մոնիթորինգ իրականացված ցանքատարածությունների համար»
1. 23-րդ կետի՝ «2026 թվականի նախավերջին աշխատանքային օրը ներառյալ» բառերը փոխարինել՝ «2026 թվականի նոյեմբերի 30-ը» բառերով:


1. Նախագծում ավելացնել դրույթ՝ որով որ կկարգավորի շահառուի մահվան դեպքում փոխհատուցման ենթակա գումարների ստացումը վերջինիս ժառանգների որևիցե մեկի միջոցով: 




1. 28-րդ կետում ավելացնել նաև՝ «մարզպետի աշխատակազմի կողմից ընտրանքային մոնիթորինգ իրականացված ցանքատարածությունների փոխհատուցվող գումարների 3%-ի չափով փոխանցում է  մարզպետի աշխատակազմ:








1. Նախագծում ներառել նաև 2026 թվականի աշնանացանը
	
Չի ընդունվել։
Հաշվի առնելով տեղեկանքի ամբողջական հիմնավորվածության կարևորությունը։ 
Չի ընդունվել։
Հա՛շվի առնելով, որ ընտրանքային մոնիթորինգի համար արդեն իսկ պատասխանատվություն կրում է իրականացնողը՝ ՀՀ մարզպետարանը։
Չի ընդունվել։
Իրավահաջորդությունը կարգավորվում է ՀՀ Քաղաքացիական օրենսգրքով։
Չի ընդունվել։
Ծրագրի բյուջեի սահմանափակությամբ պայմանավորված նախատեսված է միայն համայնքի մոնիթորինգների համար գումարների տրամադրում։

Չի ընդունվել։
Այն կդիտարկվի առաջիկա ամիսներին, 2025 թվականին իրականացված Բուսաբուծության աջակցության 2025 թվականի ծրագրի շրջանակներում իրականացված աշնանացան ցորենի ցանքատարածությունների վերաբերյալ տեղեկատվություններն ամփոփելու վերաբերյալ

	Ալվարդու համայնքապետարան
Առաջարկում եմ բոլոր գարնանացան մշակաբույսերի համար կատարվող աշխատանքներին ավելացնել ևս 1 վար, «ցրտահերկ», որը կատարում են խորը աշնան՝ նախապատրաստելով գարնան մշակումներին, նաև բերքահավաքի գումարն է ցածր նշված, հատկապես եգիպտացորենի դեպքում, հնձելու գումարը 40-45 հազար դրամ, տեղափոխում 5-10 հազար դրամ։









Առաջարկում եմ ներառել նաև կարտոֆիլի ցանքսի որոշակի փոխհատուցում։













Շահառուների փոխհատուցվող գումարների վերջնաժամկետ սահմանվի մինչև սեպտեմբեր ամսվա վերջ, որպեսզի գյուղացիները կարողանան կատարել աշնանացան և վերը նշված ցրտահերկը։
	Չի ընդունվել։
Ծախսերում ներառված են գարնանացան հացահատիկային, հատիկաընդեղեն մշակաբույսերի և բազմամյա խոտաբույսերի հիմնական աշխատանքները։ Ինչ վերաբերում է աշխատանքների համար նախատեսված գումարներին, ապա դրանք ամբողջ հանրապետությունում միջինացված  օպերատիվ տվյալներ են։
Չի ընդունվել։
Կարտոֆիլի մշակության աջակցության նպատակահարմարություն կդիտարկվի նախատեսվող ծրագրերում։ Միաժամանակ այն ապահովում է բավարար եկամտաբերություն, անհրաժեշտ բերքատվություն, հետևաբար այս փուլում առավել նպատակահարմար է խթանել առավել աջակցության կարիք ունեցող մշակաբույսերի ցանքատարածությունների ընդլայնումը։
Չի ընդունվել։
Հաշվի առնելով, որ մոնիթորինգների արձանագրությունները և տեղեկատվությունները վերջնական ճշտված համայնքներից տրամադրվում են ուշ ժամկետներում, հնարավոր չէ փոխհատուցումներն ծրագրի մասնակից բոլոր համայնքներ շահառուների համար ավարտել սեպտեմբեր ամսին։

	Թումանյանի համայնքապետարան
Բուսաբուծության աջակցության 2026 թվականի ծրագրի իրավական ակտի նախագծի վերաբերյալ առաջարկում եմ հետևյալը․
Եգիպտացորենի սուբսիդիան ավելացնել՝ հասցնելով մինչև 110000 դրամի, ավելին՝ առաջարկել կոնկրետ գումար ոչ թե նշել, որ սուբսիդավորվում է 50%-ը, քանի որ ծախսերն ավելին են, քան նշված գումարը, ինչը թյուրիմացություն է առաջացնում մարդկանց մոտ։
Հնարավորինս աջակցել եգիպտացորենի ցանքսի ավելացմանը, քանի որ այն ամենա եկամտաբերն է, և բերքի քանակն էլ  շատ է ստացվում, ինչպես նաև միակ մշակաբույսն է, որ անմշակ միանգամից հաղթահարում է մոլախոտը և կերարտադրության մեջ զբաղեցնում է 50 %-ը։
	Չի ընդունվել։
Հաշվի առնելով, որ ծրագրի շրջանակներում նախատեսվում է փոխհատուցել կատարվող հիմնական աշխատանքների 50%-ը։ Հարկ է նշել, որ 2025 թվականին Բուսաբուծության աջակցության ծրագրի շրջանակներում եգիպտացորենի ցանքերը կազմել են շուրջ 2000 հա, որը բավարար ցուցանիշ է։

	Լոռի Բերդի համայնքապետարան
  Առաջարկում եմ  «Բուսաբուծության աջակցություն» ծրագրում  բազմամյա խոտաբույսերի մեջ (կորնգան, առվույտ կատարել փոփոխություն՝ ընդգրկել բոլոր բազմամյա խոտաբույսերը, ինչպես նաև նախագծի մեջ ընդգրկել աշնանացան ցանքատարածությունների սուբսիդավորումը։
	Չի ընդունվել։
Հիմնականում ՀՀ-ում մշակվող բազմամյա խոտաբույսերն են առվույտը և կորնգանը, իսկ բազմամյա այլ մշակաբույսերի ցանք իրականացվում է սահմանափակ քանակությամբ, առավելապես Լոռու մարզում։ Սրանով պայմանավորված ներկայումս նպատակահարմար է առավել մեծ պահանջարկ ունեցող մշակաբույսերի մշակության աջակցությունը։

	ՀՀ Շիրակի մարզպետի աշխատակազմ
Նախագծով նախատեսվում է օգտագործել բացառապես լաբորատոր փորձաքննություն անցած և հավաստագրված սերմեր, սակայն մարզի շատ շահառուներ ունեն սեփական սերմերը, որոնք հավաստագրված չեն, բայց օգտագործվել են և ապահովել բավարար բերքատվություն: Հաշվի առնելով նշվածը՝ խնդրում ենք շահառուների կողմից չհավաստագրված սերմացուներով իրականացված ցանքերը ևս ներառել ծրագրի շրջանակներում:











Ծրագրի 8-րդ կետով կիրառելի հողատեսքեր նշված են գյուղատնտեսական նշանակության հողերը, այդ թվում՝ վարելահողերը, խոտհարքները և արոտավայրերը, սակայն համաձայն ՀՀ հողային օրենսգրքի պահանջների՝ գյուղատնտեսական նշանակության հողերի յուրաքանչյուր տեսակ ունի իր նպատակային և գործառնական նշանակությունը: Մասնավորապես՝ խոտհարքները և արոտավայրերը նախատեսված են համապատասխանաբար խոտհունձի և կենդանիների արածեցման համար և դրանց օգտագործումը որպես վարելահող կարող է հանգեցնել հողի նպատակային և գործառնական նշանակության խախտման: Նշվածը կհակասի հողերի նպատակային օգտագործման վերաբերյալ գործող օրենսդրական կարգավորումներին:
Ելնելով վերոգրյալից առաջարկում ենք ծրագրի 8-րդ կետում սահմանել, որ ծրագրի շրջանակներում մշակման ենթակա են բացառապես վարելահողերը:
	Չի ընդունվել։
Արտադրողականության բարձրացման և վերահսկողության իրականացման նպատակահարմարությունից ելնելով հավաստագրված սերմերով ցանքի պահանջը առավել ընդունելի է։ Միաժամանակ այն նպաստում է ստացվող բերքի որակական ցուցանիշների բարձրացմանը, ցանքատարածությունների մոլախոտվածության նվազմանը և այլն։

Չի ընդունվել։
Նախորդ տարիների աջակցության ծրագրերում  առաջարկվող պահանջը սահմանված է եղել, սակայն բազմաթիվ շահառուների և համայնքների խնդրանքով սահմանվել է գյուղատնտեսական նշանակության հողերում ցանքի իրականացման հնարավորությունը սահմանող դրույթ, ուստի առաջարկվող դրույթը խոչընդոտներ կառաջացնի այլ համայնքների համար։

	4․ ՀՀ Պետական վերահսկողական ծառայություն
	№ Ե/360-26

	5. 
	11․03․2026թ․

	«Բուսաբուծության աջակցության 2026 թվականի ծրագիրը հաստատելու մասին» ՀՀ կառավարության որոշման նախագծի (այսուհետ՝ Նախագիծ) փաթեթի առնչությամբ հարկ ենք համարում նշել հետևյալը. 
	1․ Նախագծի հավելվածի 12-րդ և 13-րդ կետերով սահմանվում է, որ շահառուների կողմից դիմումը և կից փաստաթղթերը ներկայացվում են թղթային տարբերակով։
	Հաշվի առնելով պետական կառավարման ոլորտում թվայնացման առաջնահերթություն լինելը՝ առաջարկում ենք սահմանել դիմումը և կից փաստաթղթերը էլեկտրոնային և միայն դրա անհնարինության դեպքում թղթային տարբերակով ներկայացնելու հնարավորություն։
	Չի ընդունվել։
Համայնքների և բնակավայրերի ներկա տեխնիկական հնարավորությունների առկայությունը, ինչպես նրանց բնակչության դրանցից օգտվելու ոչ բարձր կարողությունները, ներկա փուլում ծրագրի արդյունավետ իրականացման տեսանկյունից նպատակահարմար է չսահմանել էլեկտրոնային ներկայացնելու պահանջ։

	2. Նախագծի հավելվածի 17-րդ կետով սահմանվում է, որ շահառուները մինչև տվյալ մշակաբույսի բերքահավաքից առավելագույնը 2 ամիս առաջ փոխհատուցում ստանալու նպատակով թղթային եղանակով դիմում են համայնքի կամ բնակավայրի վարչական ղեկավարին՝ դիմումում նշելով փաստացի առկա ցանքատարածության տեղը, մակերեսը։ Դիմումին կից ներկայացնում են սերմերի հավաստագրերի պատճենները, «Գյուղատնտեսական հետազոտությունների և հավաստագրման կենտրոն» պետական ոչ առևտրային կազմակերպության կողմից տրված սերմերի որակի փորձաքննության արձանագրությունը: Անհրաժեշտության դեպքում շահառուից կարող են պահանջվել սերմերի ձեռքբերման փաստաթղթերը, սերմերի պարկերի պիտակները և այլ փաստաթղթեր։ 
Բերքատվության բարձրացման կամ անհրաժեշտ ցուցանիշներին հասնելու կարևոր բաղադրատարրերից՝ հողամասի ագրոքիմիական կազմը որոշելու և դրան համապատասխան աշխատանքներ իրականացնելու՝ պարարտացումից մինչև ցանքս, ծրագրի շահառուների կողմից մշակված հողամասի ագրոքիմիական կազմի որոշման վերաբերյալ լաբորատոր փորձաքննության եզրակացություն ներկայացնելու, ինչպես նաև աշխատանքները Ծրագրի նպատակներին համապատասխան իրականացված լինելը պարզելու նպատակով, առաջարկում ենք 17-րդ կետով սահմանել, որ ոչ թե անհրաժեշտության դեպքում շահառուից կարող են պահանջվել սերմերի ձեռքբերման փաստաթղթերը, սերմերի պարկերի պիտակները և այլ փաստաթղթերը, այլ դրանց ներկայացումը դարձնել իմպերատիվ, ինչպես նաև ավելացնել բոլոր այն նյութերի ձեռքբերման փաստաթղթերի պարտադիր ներկայացման պահանջը, որոնք պետք է օգտագործվեն ցանքատարածությունների մշակության արդյունավետության բարձրացման և գյուղատնտեսական նշանակության հողերի որակական հատկանիշների բարելավման նպատակով։
	Չի ընդունվել։
ՀՀ էկոնոմիկայի նախարարության կողմից իրականացվող «Հողերի բերրիության բարձրացման» միջոցառման շրջանակներում իրականացվում է վարելահողերի ագրոքիմիական կազմի հետազոտություն, որոնց հիման վրա կազմվում են ագրոքիմիական քարտեզներ և դրանք տրամադրվում են համայքներին՝ ընդհանուր օգտագործման համար։ Միաժամանակ Ծրագրով նախատեսված փոխհատուցման 50% գումարը հաշվարկված է հիմնական աշխատանքների հաշվով՝ վար, ցանք, բերքահավաք, սերմի արժեք։

	3. Նախագծի հավելվածի 31-րդ կետի համաձայն՝ ռիսկերի մեղմմանը միտված միջոցառում է սահմանվել ծրագրի վերաբերյալ տեղեկատվության հասանելիության ապահովումը և իրազեկվածության մակարդակի բարձրացումը։
Հաշվի առնելով վերը նշված կարգավորումը և նկատի ունենալով, որ սահմանված չեն ծրագրի վերաբերյալ տեղեկատվության հասանելիության ապահովման և իրազեկվածության մակարդակի բարձրացմանն ուղղված գործիքակազմեր, առաջարկում ենք սահմանել՝ թե ինչպես, ինչ միջոցներով և ում կողմից է իրականացվելու Ծրագրի վերաբերյալ տեղեկատվության հասանելիության ապահովումը և իրազեկման մակարդակի բարձրացումը։
	Չի ընդունվել։
ՀՀ էկոնոմիկայի նախարարության կանոնադրությամբ սահմանված է խորհրդատվության իրականացումը, որի նպատակով համապատասխան ստորաբաժանման կողմից համայնքներում իրականացվում է պետական աջակցության ծրագրերի ներկայացում։ միաժամանակ ՀՀ էկոնմիկայի նախարարության կողմից տարբեր տեղեկատվության տարածման միջոցներով ապահովվում է ծրագրերի վերաբերյալ տեղեկատվության հասանելիությունը։


	5․ ՀՀ Արդարադատության նախարարություն
	№ /27.2.1/11986-2026

	6. 
	13․03․2026թ․

	1․«Բուսաբուծության աջակցության 2026 թվականի ծրագիրը հաստատելու մասին» ՀՀ կառավարության որոշման նախագծի (այսուհետ՝ նախագիծ) 2-րդ կետում անհրաժեշտ է նշել ՀՀ կառավարության 2025 թվականի դեկտեմբերի 25-ի թիվ 1910-Ն որոշման կրճատ անվանումը՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 8-րդ մասի պահանջները։
	Ընդունվել է ի գիտություն։
Սույն դրույթը սահմանված է 2025 թվականի հունվարի 23-ի N 98-Ն որոշման 3-րդ կետի 2-րդ ենթակետի, 2025 թվականի հունիսի 20-ի N 803-Ա որշման 5-րդ կետի 3-րդ ենթակետի տրամաբանությամբ։

	2. Նախագծի 1-ին կետով հաստատված հավելվածի (այսուհետ՝ Հավելված) ամբողջ տեքստում օգտագործվում է «տեղեկատվություն» եզրույթը, այնինչ որոշ դեպքերում առերևույթ խոսք է գնում ոչ թե «տեղեկատվության» (տեղեկությունը փնտրելու և ստանալու, տեղեկությունը տրամադրելու գործընթացի), այլ «տեղեկության» (անձի, առարկայի, փաստի, հանգամանքի, իրադարձության, եղելության, երևույթի վերաբերյալ ստացված կամ ձևավորված տվյալների) մասին:
Ուստի, տարընթերցումներից խուսափելու համար անհրաժեշտ է Նախագծի տեքստում ըստ անհրաժեշտության «տեղեկատվություն» բառերը փոխարինել «տեղեկություն» բառով՝ համապատասխան թվով և հոլովաձևերով՝ նկատի ունենալով «Տեղեկատվության ազատության մասին» օրենքի 3-րդ հոդվածի պահանջները:
	Ընդունվել է։

	3. Հավելվածի 9-րդ կետի 5-րդ ենթակետի համաձայն՝ «ծրագրի շրջանակներում առվույտի և կորնգանի  (հիմնական մշակաբույսեր) ծածկոց հանդիսացող մշակաբույսերով  (հացահատիկային մշակաբույսեր) ցանքի  դեպքում հավաստագրված և լաբորատոր փորձաքննության ենթարկված պետք է լինեն միայն հիմնական մշակաբույսերի  համար նախատեսված փոխհատուցվող գումարի հաշվով, իսկ խառը ցանքերի (մի քանի մշակաբույսերի համատեղ ցանք՝ բերքի ստացման նպատակով) դեպքում հավաստագրված և լաբորատոր փորձաքննության ենթարկված պետք է լինեն ցանված բոլոր մշակաբույսերի սերմերը, և փոխհատուցումը տրամադրվում է միայն հացահատիկային մշակաբույսերի համար նախատեսված փոխհատուցվող գումարի հաշվով»:
Այս կապակցությամբ հարկ է նկատել, որ խառը ցանքերի դեպքում հավաստագրված և լաբորատոր փորձաքննության ենթարկված լինելու պահանջը վերաբերում է ցանված բոլոր մշակաբույսերի սերմերին, մինչդեռ ծրագրի շրջանակներում փոխհատուցումը նախատեսվում է տրամադրել միայն հացահատիկային մշակաբույսերի համար։
Վերոնշյալի համատեքստում գտնում ենք, որ նախատեսված կարգավորմամբ շահառուի վրա կարող է դրվել անհամաչափ պարտականություն՝ խառը ցանքերի դեպքում պահանջելով լաբորատոր փորձաքննության ենթարկել ցանված բոլոր մշակաբույսերի սերմերը, այն դեպքում, երբ փոխհատուցումը տրամադրվում է միայն հացահատիկային մշակաբույսերի համար նախատեսված գումարի հաշվով, ուստի հաշվի առնելով համաչափության սկզբունքը՝ առաջարկում ենք վերանայել նշված պահանջը՝ սահմանելով համաչափ կարգավորում  (լաբորատոր փորձաքննության պարտադիր պահանջը տարածել միայն այն մշակաբույսերի վրա, որոնց համար նախատեսվում է փոխհատուցում) կամ Նախագծին կից ներկայացված հիմնավորմամբ պարզաբանել նշված դրույթի նպատակահարմարությունը։
	Չի ընդունվել։
Հաշվի առնելով, որ խառը ցանքի դեպքում շահառուն ստանում է երկու մշակաբույսի բերք՝ և՛ հացահատիկի, և՛ հատիկաընդեղեն, ապա մշակության արդյունավետության տեսանկյունից ընդունելի է, որ երկու մշակաբույսի սերմերն էլ լինեն հավաստագրված։ 

	4. Հավելվածի 13-րդ կետի 2-րդ և 3-րդ ենթակետերի համաձայն՝ «(…) կամ կադաստրային քարտեզագրման բացակայության դեպքում' նշում հասցեի կամ գտնվելու վայրի նկարագրի վերաբերյալ, միևնույն կադաստրային ծածկագրով հողամասը նաև այլ շահառուների կողմից օգտագործվելու դեպքում' այդ մասին տեղեկատվություն, ինչպես նաև հողամասի փաստացի օգտագործման (պատճառների, վերաբերյալ տեղեկատվություն) և դրա հիմք հանդիսացող փաստաթղթերը. Գրավոր համաձայնություն՝ ծրագրի շրջանակում շահառուի մասին տեղեկությունները նախարարությանը կամ պետական կառավարման համակարգի այլ մարմնին փոխանցելու մասին.»։
Այս կապակցությամբ գտնում ենք, որ նշված իրավադրույթներում հստակեցված չեն շահառուների կողմից տրամադրման ենթակա տվյալների սպառիչ ցանկը: 
«Անձնական տվյալների պաշտպանության մասին» ՀՀ օրենքի (այսուհետ նաև' ԱՏՊ օրենք) իմաստով՝ «անձնական տվյալ է համարվում ֆիզիկական անձին վերաբերող ցանկացած տեղեկություն, որը թույլ է տալիս կամ կարող է թույլ տալ ուղղակի կամ անուղղակի կերպով նույնականացնել անձի ինքնությունը. անձնական տվյալի մշակում է համարվում անկախ իրականացման ձևից և եղանակից (այդ թվում՝ ավտոմատացված, տեխնիկական ցանկացած միջոցներ կիրառելու կամ առանց դրանց) ցանկացած գործողություն կամ գործողությունների խումբ, որը կապված է անձնական տվյալները հավաքելու կամ ամրագրելու կամ մուտքագրելու կամ համակարգելու կամ կազմակերպելու կամ պահպանելու կամ օգտագործելու կամ վերափոխելու կամ վերականգնելու կամ փոխանցելու կամ ուղղելու կամ ուղեփակելու կամ ոչնչացնելու կամ այլ գործողություններ կատարելու հետ)»:
 Այսպիսով այլ շահառուների մասին տվյալները, ինչպես նաև վերջիններիս կողմից հողամասի փաստացի օգտագործման (պատճառների, վերաբերյալ տեղեկատվություն) և դրա համար հիմք հանդիսացող փաստաթղթերի հետ գործողություններ կատարելը ԱՏՊ օրենքի իմաստով համարվում են անձնական տվյալների մշակում (այդ թվում անձնական տվյալներ փոխանցելը):
Հարկ է նշել, որ ԱՏՊ օրենքի համաձայն' առանց տվյալների սուբյեկտի (անձ, որին վերաբերում են անձնական տվյալները) համաձայնության անձնական տվյալների մշակումն օրինական է, եթե տվյալներ մշակելն ուղղակիորեն նախատեսված է օրենքով (ԱՏՊ օրենքի 8-րդ հոդված, 9-րդ հոդվածի 5-րդ մաս): Անձնական տվյալների մշակման «օրենքով ուղղակիորեն նախատեսված լինելու» պահանջը նշանակում է, որ օրենքն (կամ դրա հիման վրա ընդունված ենթաօրենսդրական նորմատիվ իրավական ակտն) ուղղակիորեն և հստակ պետք է սահմանի անձնական տվյալների մշակման բոլոր բովանդակային պայմանները, որոնց թվում է մշակման ենթակա (տվյալ դեպքում' հրապարակվող) անձնական տվյալների սպառիչ ցանկի սահմանումը: Անձնական տվյալների մշակումն օրենքով ուղղակիորեն նախատեսելու պահանջը նպատակ ունի օրենքի համար ապահովել այնպիսի որոշակիություն (ինչպես ԱՏՊ օրենքի 10-րդ հոդվածն ապահովում է համաձայնության հիման վրա անձնական տվյալների մշակման դեպքում), որ որևէ կասկած չպետք է մնա, որ օրենքը նախատեսել է այդ անձնական տվյալների մշակումը:
Այսպիսով, ելնելով վերոգրյալից' անհրաժեշտ է Նախագծում սահմանել այլ շահառուների կողմից հողամասը օգտագործելու դեպքում' այդ մասին կոնկրետ ինչ տեղեկություն է անհրաժեշտ ներկայացնել, ինչպես նաև «հողամասի փաստացի օգտագործման (պատճառների, վերաբերյալ տեղեկատվություն) և դրա հիմք հանդիսացող փաստաթղթեր» ձևակերպմամբ հստակեցնել՝ ինչ բնույթի տեղեկություն է պահանջվում կարգավորմամբ, որը պետք է շահառուն ներկայացնի:
Միևնույն ժամանակ հայտնում ենք, որ Նախագծով լրացուցիչ պարզաբանման կարիք ունի, թե պետական կառավարման համակարգի որ մարմնինների մասին է Նախագծով հիշատակվում  (շահառուի անձնական տվյալները որ պետական կառավարման մարմիններին են ենթակա փոխանցման):
	Ընդունվել է ի գիտություն։
Սույն դրույթը սահմանված է գյուղատնտեսության ոլորտի պետական աջակցության ծրագրերի տրամաբանությամբ։ 


	5. Հավելվածի 15-րդ կետի համաձայն՝ «(…) 13-րդ կետով սահմանված փաստաթղթերից որևէ մեկը չներկայացնելու կամ դրանք թերի ներկայացնելու պարագայում համայնքի ղեկավարը 5 աշխատանքային օրվա ընթացքում գրավոր տեղեկացնում է դիմումատուին թերությունները և անհամապատասխանությունները վերացնելու կամ նոր դիմում ներկայացնելու մասին: Դիմումատուն պարտավոր է տեղեկացումն ստանալու պահից 10 աշխատանքային օրվա ընթացքում վերացնել թերություններն ու անհամապատասխանությունները կամ ներկայացնել նոր դիմում:
Այս կապակցությամբ առաջարկում ենք Նախագծով հստակեցնել դիմումատուի կողմից թերությունները և անհամապատասխանությունները վերացնելուց հետո շահառուի հետ պայմանագիր կնքելու ժամկետների վերաբերյալ կարգավորումները:
Միևնույն ժամանակ անհրաժեշտ է պարզաբանել նոր դիմումի քննության ընթացակարգերը (դիմումներին ընթացք է տրվելու ընդհանուր կանոնների համաձայն, թե նախատեսվում է այլ ընթացակարգ): 
	Ընդունվել է։

	6. Հավելվածի 16-րդ կետի համաձայն՝ «(…): Պայմանագրում ամրագրվում է դրույթ' հողամասի կադաստրային ծածկագրի, մշակաբույսի տեսակի (տեսակների), սորտի (սորտերի) կատարվելիք ցանքատարածության մակերեսի վերաբերյալ, ընդ որում պայմանագրում ամրագրվածից պակաս կատարված ցանքի դեպքում փոխհատուցումը կտրամադրվի համայնքի կողմից իրականացված մոնիթորինգի արդյունքով պարզված փաստացի կատարված ցանքի դիմաց»:
Այս առումով, հաշվի առնելով «Նորմատիվ իրավական ակտերի մասին» օրենքի 16-րդ հոդվածի 8-րդ մասի պահանջը համաձայն որի՝ «Եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից»  գտնում ենք, որ անհրաժեշտ է վերանայել կարգավորմամբ օգտագործվող «տեսակի (տեսակների), սորտի (սորտերի)» ձևակերպումները (կիրառել միայն եզակի թվով՝ «տեսակի, սորտի»  ձևակերպմամբ):
	Ընդունվել է։

	7. Հավելվածի 17-րդ կետի համաձայն՝ «(…): Անհրաժեշտության դեպքում շահառուից կարող են պահանջվել սերմերի ձեռքբերման փաստաթղթերը, սերմերի պարկերի պիտակները և այլ փաստաթղթեր»:
Այս կապակցությամբ գտնում ենք, որ Նախագծով անհրաժեշտ է հստակեցնել փոխհատուցում ստանալու նպատակով ներկայացվող դիմումին կից փաստաթղթերի ցանկը, քանի որ «և այլ փաստաթղթեր» ձևակերպումը չի համապատասխանում  իրավական որոշակիության սկզբունքին և իրավակիրառ պրակտիկայում կարող է հանգեցնել տարաբնույթ մեկնաբանությունների (ստեղծել չարաշահումներ, ռիսկեր և անհիմն ձգձգել գործընթացը)։ 
Հաշվի առնելով վերոգրյալը՝ առաջարկում ենք Նախագծով սահմանել ներկայացվող փաստաթղթերի հստակ և սպառիչ ցանկ։
	Չի ընդունվել։
ՀՀ կառավարության 2024 թվականի մարտի 14-ի N 384-L որոշմամբ սահմանել է «Անհրաժեշտության դեպքում շահառուից կարող են պահանջվել լրացուցիչ այլ փաստաթղթեր։», իսկ ՀՀ կառավարության մարտի 27-ի N 356-Լ որոշմամբ սահմանվել է «Անհրաժեշտության դեպքում շահառուից կարող են պահանջվել սերմերի ձեռքբերման փաստաթղթերը, սերմերի պարկերի պիտակները և այլ փաստաթղթեր։»

	8. Հավելվածի 23-րդ կետի համաձայն՝ «(…), ընդ որում ներկայացված փաստաթղթերի հիման վրա փոխհատուցման համար նախատեսված գումարները փոխանցվում է համայնքների հաշվեհամարներին մինչև 2026 թվականի նախավերջին աշխատանքային օրը ներառյալ», իսկ 24-րդ կետի համաձայն՝ «Համայնքները ծրագրի 23-րդ կետով նախատեսված գումարներն ստանալուց հետո 5 աշխատանքային օրվա ընթացքում փոխանցում են շահառուների բանկային հաշվեհամարներին (…):»
Այս առումով հայտնում ենք, որ Նախագծով ժամկետներ նախատեսող իրավակարգավորումներից բխում է, որ փոխհատուցման գումարների փոխանցումը համայնքների հաշվեհամարներին իրականացվելու է մինչև 2026 թվականի նախավերջին աշխատանքային օրը, ինչի պայմաններում շահառուներին փոխհատուցման փաստացի տրամադրումը օբյեկտիվորեն կարող է տեղափոխվել հաջորդ տարի (2027 թվական)։ Նման պայմաններում գտնում ենք, որ հիշյալ կարգավորումները չեն բխում 2026 թվականի բուսաբուծության աջակցության ծրագրի նպատակներից, ուստի առաջարկում ենք վերանայել սահմանված ժամկետները՝ ապահովելով այնպիսի ընթացակարգ, որի դեպքում փոխհատուցման տրամադրումը կիրականացվի տվյալ բյուջետային տարվա ընթացքում։
	Չի ընդւնվել։
Հաշվի առնելով, որ փոխհատուցման տրամադրման համար նախատեսված գումարների փոխանցման համար սահմանվել է առավելագույն ժամկետներ և փոխանցումները շահառուների բանկային հաշվեհամարներին հնարավոր է իրականացնել 2026 թվականի ընթացքում։

	9. Հավելվածի 30-րդ կետով թվարկված են Ծրագրի հնարավոր ռիսկերը։
Այս կապակցությամբ առաջարկում ենք կարգավորմամբ հստակեցնել, թե արդյո՞ք ռիսկերից մեկի առկայության պայմաններում շահառուները ստանալու են ակնկալվող փոխհատուցումը, թե ոչ։ Այս իրավիճակում՝ հաշվի առնելով  վերոգրյալը առաջարկում ենք նաև վերանայել ռիսկերի ցանկը, քանի որ գործնականում չեն բացառվում նաև այլ, այդ թվում՝ ֆորս մաժորային իրավիճակներով պայմանավորված դեպքեր, որոնք կարող են էական ազդեցություն ունենալ ծրագրի պատշաճ կատարման վրա։
Ուստի նպատակահարմար ենք համարում ռիսկերը թվարկել ոչ թե սպառիչ ցանկով, այլ նախատեսել նաև այլ հնարավոր ռիսկեր ներառելու հնարավորությունը՝ ռիսկերից մեկի առաջանալու պայմաններում շահառուների փոխհատուցում ստանալու իրավունքը պահպանելու, ծրագրի արդյունավետ և ամբողջական իրագործումն ապահովելու նպատակով (լրացնել նոր՝ 6-րդ կետ՝ «և այլ հնարավոր ռիսկեր» ձևակերպմամբ)։
	Չի ընդունվել։
Հավելվածի 30-րդ կետով սահմանված են հիմնական ռիսկերը «և այլ հնարավոր ռիսկեր» նախատեսելու դեպքում ցանկացած այլ ոչ հիմնավոր կամ վիճահարույց ռիսկերը կարող են խնդրահարույց վիճակներ ստեղծել։ Միաժամանակ հարկ է նկատի ունենալ, որ գյուղատնտեսության ոլորտի աջակցության ծրագրերով նման կարգավորումն նախատեսված չէ։

	10․Հավելվածի 31-րդ կետում առաջարկում ենք հստակեցնել, թե ում կողմից (որ մարմնի) և ինչ ընթացակարգով (ինչ չափանիշների հիման վրա) է իրականացվելու ռիսկերի մեղմման միջոցառումները։
	Ընդունվել է ի գիտություն։
Յուրաքանչյուր մարմին իր լիազորությունների շրջանակներում և սահմանված չափանիշների համաձայն իրականացնելու է թվարկված ռիսկերի մեղմման միջոցառումները։ Հարկ է նշել, որ հստակեցում նախատեսված չէ ինչպես ՀՀ կառավարության 2024 թվականի մարտի 14-ի N 384-L, այնպես էլ 2025 թվականի մարտի 27-ի N 356-Լ որոշումներով։




